SHUGABA BUSH YA YI FARIN CIKI DA KOKARIN KUNGIYAR
TARAYYAR AFRIKA KAN RIKICIN DARFUR

Shugaba Bush ya yi marhabin da KoKarin da Kungiyar Tarayyar Afrika ke yi domin
samun maslaha kan batun yakin Darfur, ta hanyar daukar nauyin taron siyasa na
tattaunawa tsakanin gwamnatin Sudan da ‘yan tawayen Kasar da ake yi a Abuja,
Nijeriya. Shugaba Bush ya ce “mun fahinci cewa duka sassan da ke rikicin sun aiko
manyan jami’ansu ne kuma sun shiga tattaunawar ba tare da gindaya wasu sharudai

ba.”

Shugaba Bush ya yi kira da babban murya ga masu halartan taron da su cimma
alkawura da zasu Karfafa yarjejeniyar tsagaita bude wuta da aka yi domin a samu
daman warware rikicin cikin adalci. Ya ce hakan zai bada dama ga wadanda suka
Kauracewa ma gidajen su, su dawo cikin nutsuwa, kuma ba tare da wata tsangwama

ba.

Shugaba Bush ya jinjina wa Kungiyar Tarayyar Afrika saboda aike masu sa ido da
kuma sojojin kariya zuwa yankin na Darfur. Ya ce abin farin ciki ne kwarai aike wa
da sojoji 155 na Kasar Ruwanda da kuma sojoji 150 daga Nijeriya zuwa El-Fasher, a
yankin na Darfur. Ya bayyana fatan cewa aikewa da wadannan sojoji zata samar da
daman da kaya da kuma ma’aikatan agaji zasu iya yin aikin su kamar yadda ake so ga
mutanen Sudan.

Shugaba Bush ya maimaita kiran da Amirka ta yi wa gwamnatin Sudan kan su kwance
damarar mayakan sa kai na Larabawan Jinjaweed, kuma su hukunta duk wadanda ke
da laifin cin zarafin bil adama. “Wajibi ne duk bangarorin masu takaddama da juna su
girmama yerjejeniyar tsagaita bude wuta da aka kulla, su kuma kyale kayyakin agaji su
isa ga masu bukata,” in ji Shugaba Bush.



